ქალბატონებო და ბატონებო, 
მსურს მონაწილეობა მივიღო თქვენდამი რწმუნებული სამინისტროს მიერ გამოცხადებულ კონკურსში, ადმინისტრაციული დეპარტამენტის კადრების სამმართველოს უფროსის თანამდებობაზე.
ჩემი სამოტივაციო წერილით მინდა შეგიქმნათ გარკვეული შთაბაჭდილება, თუ რატომ ვარ დაინტერესებული და მოტივირებული დავიკავო აღნიშნული თანამდებობა.
მაქვს პატივი, მოგახსენოთ, რომ დღეისათვის ვფლობ, აღმასრულებელი ხელისუფლების სხვადასხვა დაწესებულებებში ადამიანური რესურსების (კადრების) მართვის და იურიდიული საქმიანობის მდიდარ და ამ სფეროში, საჯარო სამსახურში ხელმძღვანელ თანამდებობაზე მუშაობის მნიშვნელოვან პრაქტიკულ გამოცდილებას.
2000 წლიდან  დღემდე, დროის სხვადასხვა მონაკვეთში მეკავა სხვადასხვა საპასუხისმგებლო თანამდებობები. ვიყავი: საქართველოს ახალგაზრდობის საქმეთა სახელმწიფო დეპარტამენტის იურიდიული სამსახურის უფროსი და პარლამენტთან ურთიერთობისა და კანონშემოქმედებითი სამსახურის უფროსი, სახელმწიფო სანიტარიული ზედამხედველობის ინსპექციის იურიდიული განყოფილების უფროსი, საქართველოს შრომის, ჯანმრთელობისა და სოციალური დაცვის სამინისტროს ადმინისტრაციული დეპარტამენტის უფროსის მოადგილე. როგორც მოგეხსენებათ, დღესდღეობით ვარ სამინისტროს ადმინისტრაციული დეპარტამენტის კადრების სამმართველოს უფროსი, დროებითი მოვალეობის შემსრულებლის სტატუსით.
როგორც თანდართულ რეზიუმეში არის მითითებული, საჯარო სამსახურში ადამიანური რესურსების (კადრების) მართვის კუთხით ვახორციელებდი კონკურსის ჩატარების უზრუნველყოფას, დანიშვნა-გათავისუფლების, გადაყვანის, შვებულების, მივლინების, წახალისებისა და დისციპლინური პასუხისმგებლობის დაკისრების შესახებ სამართლებრივი აქტების პროექტების მომზადებას, სამინისტროს მოსამსახურეთა პირადი საქმეების წარმოებას, საკადრო მონაცემთა სისტემატიზაციას და განახლებას, თანამშრომლებთან დაკავშირებული მონაცემების აღრიცხვას და ყოველთვიური სტატისტიკური ანგარიშების მომზადებას, სამინისტროში არსებული სამუშაო ადგილების ანალიზს და საკადრო საკითხებთან დაკავშირებული სხვა ღონისძიებების (წარდგინებების მომზადება, სტაჟირება, სახელმწიფო ჯილდოებზე წარდგენა) უზრუნველყოფას. 
სხვადასხვა პოზიციებზე მიღებული მრავალწლიანი სამუშაო გამოცდილება საფუძველს მიქმნის წარმატებული პროფესიული განვითარებისთვის, რამდენადაც ხდება მუდმივად ორიენტირება ახალ ინიციატივებზე.
ჩემი პირადი თვისებებიდან მინდა გამოვყო მაღალი კომუნიკაბელურობის, საზოგადოებასთან მუშაობის, მიზანმიმართულობის და საქმისადმი პასუხისმგებლობის უნარები. ასევე, ანალიტიკური და შემოქმედებითი აზროვნების, დაგეგმვისა და ორგანიზების, მოლაპარაკებების წარმოების, თანამშრომლების მართვის, მიღებულ ინფორმაციის საფუძველზე არსებული სიტუაციის ანალიზის, შეზღუდულ ვადებში სამუშაოს სწრაფად და ეფექტურად შესრულების, დროის მართვის უნარი.
ვინაიდან დღეის მდგომარეობით აქტიურად ვარ ჩართული ადმინისტრაციული დეპარტამენტის კადრების სამმართველოს საქმიანობაში, ვიცნობ მისი საქმიანობის პრინციპებს, სამომავლო მიზნებს, ამოცანებს და მიმდინარე პრობლემებს. ვაცნობიერებ, რომ სამმართველო არის პასუხისმგებელი ისეთ უმნიშვნელოვანეს საკითხებზე რომელიც ეხება კადრების მოძიებას, შერჩევას, მართვას, მოტივაციას, პასუხისმგებლობას და კარიერულ ზრდას.
მიმაჩნია, რომ კონკურსში გამარჯვების შემთხვევაში, მიღებული გამოცდილება, ხედვა, ცოდნა და მაღალი მოტივაცია მნიშვნელოვნად გამოადგება ჩვენი სამინისტროს განვითარებას.
მოხარული ვიქნები, თუკი მომეცემა შესაძლებობა კვლავ გავაგრძელო თქვენთან თანამშრომლობა.

პატივისცემით, 

ალექსი ჟვანია
